
1. INTRODUCION

A orientacion educativa e profesional do alumnado debe ser un dos principios que
inspira a actividade educativa como medio necesario para o logro dunha formacion

personalizada que propicie unha educacién integral en cofiecementos, destrezas e valores.

Por isto, queremos para 0 noso centro unha orientacidbn que incida sobre a
comunidade educativa no seu conxunto (alumnado, profesorado e familias), que atenda
aos problemas e dificultades de aprendizaxe e preste apoio e asesoramento ante a
diversidade de retos cos que se enfronta a escola, animando e impulsando a sua accion,
as relacions entre os seus elementos e co contorno, contribuindo, en definitiva, a mellora
da calidade dos procesos que se desenvolven nela e, conseguintemente, da accion

educativa.

A orientacion € un deber compartido por todo o profesorado que traballamos no
centro coas responsabilidades propias das diferentes tarefas que desempeiiamos e debe
estar coidadosamente planificada, marcandose uns obxectivos a partir da andlise da
realidade, programandose actuacions concretas, desefidndose estratexias especificas e
organizandose 0s espazos e 0S tempos nos que se desenvolvera o planificado. Unha
previsibn que, ademais, debe contemplar a avaliacion e seguimento necesarios para

constatar o grao de consecucion dos obxectivos e, no seu caso, as propostas de mellora.

O Plan de Orientacion € o instrumento pedagoxico-didactico que articula, a medio e
largo prazo, as actuacions relacionadas coa orientacion e a accion titorial. O Plan de
Orientacion conforma pois, un epigrafe propio do Proxecto Educativo como documento
que planifica e estrutura a accion orientadora dos equipos docentes e do centro educativo
no seu conxunto, con especial incidencia na atencién & diversidade, na orientacién persoal
e académica e na accion titorial, sendo o Departamento de Orientacién o responsable de
elaborar a proposta do mesmo de acordo cos criterios fixados polo claustro de

profesores/as e as directrices establecidas pola comision de coordinacion pedagoxica.

O Plan de Orientacion, que imos desenvolver nos seguintes apartados, estrutirase

en varios bloques:
— Descricion do contorno no que se desenvolve o proceso orientador.
— Obxectivos da orientacion para o conxunto do sistema.
— Accions de orientacion prioritarias.
— Estratexias de intervencion.
— Criterios e formas de avaliacion do Plan de Orientacion.

— Aprobacion do Plan de Orientacion

2. XUSTIFICACION BASEADA NO CONTEXTO

O noso Plan de Orientacion pretende ser un documento real, vivo e dinamico. Para
iso temos que planificar para unha realidade con caracteristicas singulares que a definen e
condicionan, necesidades propias as que temos que dar resposta e recursos e
posibilidades concretas que serdn o0s instrumentos para materializar as propostas da

accion orientadora.

Asi, para programar a nosa accion de forma eficaz, debemos cofiecer as
peculiaridades do contorno ao que vai dirixido e no que se vai desenvolver: caracteristicas
do alumnado, profesorado e familias, organizacién do centro educativo, medios materiais,

recursos humanos, etc.

O CEIP de Fonte Escura estd situado nunha zona periférica do concello de Vigo,
parroquia de Cabral. Escolariza alumnos e alumnas de educacion infantil e primaria, e
conta con duas aulas especificas. Este curso escolar acolle a 45 nenos e nenas

distribuidos/as nas seguintes unidades:

- 1 unidade de 4° ,5°, 6° de Educacion Infantil: 8 alumnos/as.

- 1 unidade de 1° de Educacidon Primaria: 7 alumnos/as.

- 1 unidade de 2° de Educacion Primaria; 11 alumnos/as
- 1 unidade de 3° e 4° de Educacién Primaria: 10 alumnos/as.
- 1 unidade de 5° e 6° de Educacion Primaria: 8 alumnos/as.

- 2 aulas especificas: 9 alumnos/as en escolarizacion combinada, xa contabilizados

na sla aula de referencia.

O alumnado do centro caractarizase por ser moi diverso. Alguns destes alumnos/as
proceden do estranxeiro, outros pertencen a familias cunha situacion socioecondémica
desfavorable, hai certa desmotivacion académica, e unha porcentaxe moi alta de nenos/as

son considerados de necesidades educativas especiais.

En canto as necesidades especificas de apoio educativo (N.E.A.E.) o centro conta, a

principios do curso 2023/24, cos seguintes casos:

EDUCACION INFANTIL EDUCACION PRIMARIA (E.P.)
GRUPOS/ N° (E.1)
ALUMNOS
40 50 6° 1° 20 30 40 50 6°
A.C.N.A.E. 0 1 5 4 10 7 3 3 5
TOTAIS POR
ETAPA 6 32

A participaciéon das familias na vida escolar realizase a través dos oérganos de
goberno e de forma representativa no Consello Escolar e a ANPA. No referente as
cuestions de tipo académico ou persoal, a participacién € individual e por medio das
titorias.

O alumnado do centro conta como centro adscrito de E.S.O. o |.E.S. Ricardo Mella.

O orientador permanece no centro a tempo completo e contamos con 7 especialistas
en Pedagoxia Terapéutica (unha delas afin a Audicion e linguaxe), e con 3 especialistas en
Audicion e Linguaxe.

3. OBXECTIVOS

Se ben o Plan de Orientacibn é un documento aberto que se transforma e
evoluciona ao tempo que o fai a escola e a comunidade educativa, nace coa pretension de
ofrecer un marco estable que guie a accidn orientadora do centro. De ai que os obxectivos

formulados enmarcardn unha proposta de traballo a medio-longo prazo que se ira

enriqguecendo anualmente con distintas aportacions, pero sen perder esa funcion de eixo
vertebrador firme que a labor orientadora precisa. Faise necesaria enton, unha reflexion e

toma de decisions coherente e axustada tendo en conta:

— O papel relevante e a importancia que da & funcién orientadora no sistema

educativo.

— As funciéns e os ambitos de actuacion do Departamento de Orientacion e da
xefatura do departamento que se regulan no Decreto 120/1998, do 23 de abiril,
polo que se regula a orientacion educativa e profesional na Comunidade
Autonoma de Galicia. (DOG 27/04/98). Correccion de erros, (DOG 14/05/98) e a
Orde do 24 de xullo de 1998 pola que se establece a organizacién e
funcionamento da orientacion educativa e profesional na Comunidade Autbnoma
de Galicia regulada polo Decreto 120/1998. (DOG 31/07/98).

— A andlise das necesidades, caracteristicas e recursos da realidade do noso

centro € 0 seu contorno.

— Os valores, obxectivos e prioridades de actuacion e as decisions e opcions da
comunidade educativa referidas ao dmbito pedagodxico, académico e educativo

sinaladas no Proxecto Educativo.

— Os criterios fixados polo Claustro de profesores e as directrices da CCP.

Todo isto nos leva a determinar que os obxectivos que deben guiar a accion deste

Departamento de Orientacién son:

v" Obxectivos Xerais:

- Participar na elaboracion, seguimento e avaliacion dos documentos do centro,
incidindo nos criterios organizativos, metodoloxicos e curriculares de caracter
inclusivo para a atencion a diversidade do conxunto do alumnado e asesorando nas
decisions relativas a potenciacion das areas instrumentais, avaliacion, recuperacion,

criterios de promocion, etc.

- Participar no desefio e desenvolvemento de medidas de atencion a

diversidade que optimicen a atencion educativa proporcionada ao alumnado.

- Contribuir & identificacion e deteccidn tempera das dificultades ou problemas
de desenvolvemento e aprendizaxe e potenciar a posta en marcha de medidas e

accions de caracter preventivo.

- Apoiar a convivencia no centro coa implicacion de toda a comunidade

educativa.

- Promover a comunicacion, colaboracion e coordinacion coas familias,
potenciando a sua implicacion no proceso educativo dos seus fillos e na vida do

centro.

- Establecer canles de comunicacidon e coordinar actuacions cos diferentes

servizos e institucions.

- Facilitarlle a comunidade educativa 0s apoios e 0 asesoramento necesarios
para favorecer o desenvolvemento persoal, social e cognitivo do alumnado e
axudarlles a enfrontar adecuadamente os momentos escolares decisivos ou de

maior dificultade.

- Asesorar e apoiar ao conxunto da comunidade educativa e aos 6rganos de
goberno do colexio en particular, para impulsar o desenvolvemento do centro

educativo en todos os ambitos.

v" Obxectivos Especificos:

A) Con relacién aos alumnos/as:

Desenvolvemento persoal e social

- Favorecer e orientar a adaptacién do alumnado ao contexto escolar e a

inclusion no grupo clase.

- Axudar a tomar conciencia dos propios sentimentos e emocions,
desenvolvendo habilidades de control e autorregulacion dos mesmos e
logrando un desenvolvemento emocional axeitado que facilite a

integracion dos nenos no grupo.

- Orientar a potenciar o desenvolvemento de habitos basicos de autonomia

persoal e social coa colaboracion das familias.

- Facilitar a inclusion educativa e a integracion escolar e social do alumnado

con necesidade especifica de apoio educativo.

- Axudar a desenvolver no alumnado un adecuado cofiecemento e
valoracion de si mesmo, facilitando a progresiva toma de conciencia sobre

as suas propias capacidades, posibilidades e intereses.

Atencién a diversidade e apoio aos procesos de ensinanza e aprendizaxe

- Asesorar no desenvolvemento de estratexias e elaboracion de
instrumentos para o cofiecemento das caracteristicas persoais, familiares,

sociais e escolares dos alumnos/as.

- Contribuir a mellorar a atencion educativa proporcionada ao alumnado

con necesidade especifica de apoio educativo.

- Realizar unha exploracion psicopedagoéxica coa totalidade do alumnado
ao remate da educacion Infantil, e de 2° 4° e 6° de educacion Primaria;
facilitando orientaciéns cara a mellora no dominio das areas instrumentais e a

implicacién propia no proceso de ensino-aprendizaxe.

- Axudar a reforzar a equidade na educacién, mellorando a inclusién e a
calidade da resposta educativa proporcionada ao alumnado en situacién de

desvantaxe.

- Promover a busca de estratexias que favorezan a adquisicion de
aprendizaxes instrumentais, competencias basicas, estratexias de

aprendizaxe e técnicas de traballo intelectual.

- Potenciar e asesorar na posta en marcha, seguimento e avaliacién de
adaptacions curriculares, medidas de reforzo educativo e calquera actuacion

destinada a mellora da aprendizaxe.

- Impulsar a eliminacion dos obstaculos fisicos, organizativos ou
curriculares que dificulten a acollida, a adaptacion escolar e o desenrolo
educativo do conxunto do alumnado con necesidade especifica de apoio

educativo: alumnado con necesidades educativas especiais, inmigrantes,

alumnado con dificultades de aprendizaxe, alumnado con limitacions motoras,

etc.

Orientacion académica

Potenciar a adquisicion de competencias relevantes no ambito educativo
tales como a responsabilidade, a perseveranza, a toma de decisions, o

traballo en equipo, a experimentacion e a creatividade.

Convivencia

Contribuir a socializacion do alumnado promovendo unha formacion en
valores conectada coa realidade social e comprometida con principios
universais propios dunha sociedade democrética: cooperacion,
convivencia, respecto, solidariedade... concibindo o didlogo como

ferramenta fundamental para a resolucion pacifica de conflitos.

Potenciar a posta en marcha de medidas preventivas para mellorar o

clima de traballo e convivencia.

Impulsar actividades destinadas a adquirir as habilidades sociais
necesarias para relacionarse, expresar 0s propios sentimentos e ideas,

cooperar e traballar en equipo.

Transicién e coordinacién entre etapas educativas

- Orientar adecuadamente o proceso de acollida ao alumnado de novo

ingreso no centro, prestando singular atencién ao inicio da Educacion Infantil,

a transicion & educacién Primaria e ao alumnado con necesidade especifica

de apoio educativo.

- Apoiar o proceso de transicion entre etapas educativas, pofiendo en marcha

as medidas organizativas e curriculares necesarias para facilitar dito proceso.

B) Con relacién as familias:

Asesorar as familias para afrontar as dificultades que se presenten na

educacion dos seus fillos/as.

Asesorar as familias orientandoas aos servizos que lles proporcionan a

asistencia e apoio que poidan precisar por estar en situacion de desventaxa

9

socioeducativa, pola sta condicion de emigrante, por pertencer a minorias

étnicas ou por estar a vivir situacions complexas ou problematicas.

- Asesorar e colaborar na procura de axudas e asistencia para alumnos/as

con necesidades educativas de apoio educativo.

- Fomentar a participacion, colaboracion e formacion das familias a través de
charlas, coloquios, conferencias... que aporten informacion para a mellor

educacion dos fillos e fillas.

C) Con relacién ao profesorado:

- Asesorar na elaboracion dos documentos do centro.

- Proporcionar informacion acerca da normativa relacionada co proceso

educativo, a institucion escolar e, en xeral, co seu ambito de traballo.

- Apoiar e asesorar no desenvolvemento da accion educativa e das actuacions
que forman parte do desempefo da funcion docente: programacion, avaliacion,

etc.

- Recabar a colaboracion do profesorado nos procesos de avaliacion

psicopedagoéxica e na organizacion da atencion & diversidade do alumnado.

- Asesorar no desefio, implementacién e avaliacion dos distintos plans e/ou

programas que se elaboren.
- Promover a coordinacion, o traballo compartido e a innovacién educativa.

- Asesorar na elaboracion, desenvolvemento e avaliacion das medidas de

atencion a diversidade.

- Colaborar no desefio dos distintos documentos que forman parte do

expediente do alumno: informe fin de ciclo, informe fin de etapa, etc.

D) Con relacién a outras institucions e érganos externos:

- Colaborar cos servizos de orientacion: Equipo de Orientacién Especifico,
Departamento de Orientacion do IES e Departamentos de Orientacion doutros
CEIP.

10

- Coordinar actuacions cos servizos e axentes externos: Saude, Servizos
Sociais, Concello, etc, aproveitando 0s recursos socioeducativos que estas

institucions poidan ofrecer.

4. LINAS PRIORITARIAS DE ACTUACION

A determinacion de lifas prioritarias de actuaciobn é un paso necesario nunha
planificacion de acciéns realista e efectiva.

En coherencia coas finalidades da orientacidon reguladas pola normativa e tras a
andlise das necesidades da nosa comunidade educativa, fixamos 0s obxectivos xerais e
especificos que van guiar a accién orientadora no noso centro.

Cumpre neste momento a analise da Circular 10/2010 da Direccion Xeral de
Educaciéon, Formacion Profesional e Innovacion Educativa pola que se ditan instrucions
para coordinar as actuacions e establecer as accidéns prioritarias dos servizos de
orientacion educativa e profesional na Comunidade Autonoma de Galicia, que define as
lifas prioritarias de actuacion que deben ser tamén referente da nosa accion orientadora,
no sentido de establecer ambitos de actuacion preferente dentro das accions que o centro
ten determinadas.

Estes ambitos preferentes e as caracteristicas e necesidades do noso centro, son 0s
criterios que guian o establecemento das accions prioritarias.

O desenvolvemento dalgunha delas precisara da continuidade do seu tratamento ao
longo de varios anos e, ao ter que responder de xeito prioritario fundamentalmente as
demandas de atencién &s necesidades especificas de apoio educativo que puideran
presentarse ao longo do curso, € posible tamén que haxa que pospofier o desenrolo de
outras a vindeiros cursos.

Moitas desas accions prioritarias aparecen recollidas no PXAD e no PAT. De todos

xeitos, podemos destacar as seguintes:

— Asesorar e colaborar na elaboracién e revisibn dos documentos que integran

o0 Proxecto Educativo.

— Asesorar e colaborar nos procesos de elaboracion e desenvolvemento das

concrecions curriculares, especialmente no relativo & promociéon da

11

convivencia e atenciéon a diversidade e ao alumnado con necesidade

especifica de apoio educativo.

Asesorar e colaborar no desenvolvemento das actuacions titoriais e das

medidas contempladas no PAT.

Desefiar e colaborar en actuacions que tefian como obxecto a promocion da

convivencia e a resolucion pacifica de conflitos.

Plantexar propostas para mellorar os canles de coordinacion co orientador do
centro de secundaria e facilitar o transito do alumnado entre estas etapas

educativas.

Asesorar & Comunidade Educativa en relacion as actuacions relacionadas co
axuste, mellora e desenvolvemento xeral dos diferentes aspectos do proceso

educativo.

Asesorar e informar acerca das normas de desenvolvemento das leis

educativas.

Promover a reflexion e a coordinacién entre os distintos servizos que

intervefien cun mesmo alumno/a.

Manter actualizado o Plan de Orientacién concretando no PAADO as

actuaciéns previstas para 0 curso.

5. ESTRATEXIAS DE INTERVENCION

Sendo o centro escolar un sistema formado por distintos elementos que deben
organizarse e colaborar en aras de proporcionar resposta as necesidades da comunidade
educativa, e que ten como fin Gltimo articular unha accién formativa eficaz e de calidade, a
funcion orientadora debe incidir desde o conxunto da organizacién escolar, como parte da

mesma que é, utilizando todos 0s seus recursos e enmarcada na acciéon global do centro.

Pero para dirixir as accions e conseguir os obxectivos plantexados é necesario

considerar unhas estratexias xerais de intervencion, que enmarcan e complementan as
propias das intervencions concretas que se articulan arredor dos diferentes plans (Xeral de

Atencion a Diversidade e Accion Titorial):

12

— A relacion de asesoramento, apoio, colaboracién e coordinacién permanente co

equipo directivo.

— A importancia da participacion activa dos mestres no equipo, como xeradores de
iniciativas e pola implicacion que se precisa para desenvolver de maneira real e

efectiva as accions planificadas no Departamento.

— As especialistas en PT e AL: ninguén mellor para colaborar na necesaria
sensibilizacion, impulso, mediacién, concienciacion,... e na coordinacion de
accions para optimizar a atencion ao alumnado con necesidades educativas de

apoio educativo.

— O impulso da orientadora coa presentacién de iniciativas, propostas, proxectos,
que sirvan de punto de partida da reflexion e accién conxuntas en todos os

ambitos da accién educativa.

— O establecemento dunha relacion titorial permanente co alumnado e coas

familias.

Como xa sinalamos na introducién deste documento, son estratexias de intervencion

o Plan Xeral de Atencion & Diversidade e o Plan de Accién Titorial.

O Plan Xeral de Atencidn & Diversidade

Atender a diversidade implica a acomodacién da escola s necesidades de todos os
alumnos/as, o que esixe facer os axustes e adaptacidns precisas en todos os elementos do

proceso educativo.

Neste senso, as decisibns que se toman no centro tratan de dar resposta &
totalidade do alumnado, como paso previo & individualizacion e axuste da propia ensinanza

na aula e do servizo educativo considerado globalmente.

A nosa escola asume, pois, o tratamento da diversidade establecendo estratexias e
medios educativos que permitan o desenvolvemento Optimo de todo o alumnado,
adaptando para iso os elementos do curriculo e provéndoo dos servizos necesarios que,
dada a complexidade e pluralidade de aspectos que deben considerarse, entendemos

deben articularse mediante o Plan Xeral de Atenciéon & Diversidade.

13

A accion titorial. O Plan de Accion Titorial

O labor docente non pode realizarse a marxe dunha accion titorial permanente, e esta
accion, encomendada maioritariamente ao profesorado titor, non debe abordarse
unicamente desde os esforzos individuais do profesorado; debe ser unha tarefa na que se
implique todo o centro, coidadosamente planificada e consensuada polos membros da
comunidade educativa. Agora ben, sendo funcion do Departamento de Orientacién a
elaboracion de propostas de accion titorial, cumpre sublifiar que a sua concrecion e
implementacion debe ser responsabilidade da totalidade do profesorado, especialmente

dos titores.

Dada a importancia destas actuacions resulta obvio estruturalas arredor dun plan, o
Plan de Accion Titorial.
6. CRITERIOS E FORMAS DE AVALIACION DO PLAN DE ORIENTACION

A avaliacion constitte un elemento fundamental para a mellora de calquera
actividade. SO desde unha reflexion critica sobre o desenvolvemento das actuacions
emprendidas, poden pofierse en marcha procesos de mellora fundamentados no ambito
educativo. Este proceso de reflexion debe ser compartido, de forma que no mesmo se lles
dea cabida aos distintos axentes protagonistas da comunidade educativa, permitindo asi

enriquecer as propostas de mellora coas aportacions e perspectivas destes.

No que ao Plan de Orientacion se refire, € preciso avaliar o seu desenvolvemento
xunto co do plan anual de actividades do Departamento de Orientacion (PAADO). Deben
fixarse pois, uns criterios xerais de avaliacién e establecer procedementos e instrumentos
para valorar o grao de cumprimento do recollido neste documento de planificacién, asi

como a idoneidade dos obxectivos, elementos e actuacions derivados do mesmo.

Criterios de avaliacion

Os criterios que nos van permitir facer un seguimento e/ou avaliacion do Plan de
Orientacion relacibnanse directamente cos obxectivos plantexados nel e vefien

determinados por:

— Arrealizacion das actuacions previstas nos diferentes plans.
— Aresposta as demandas da comunidade educativa.

— A satisfaccion das necesidades de orientacion do centro.

— O grado de axuste & realidade do colexio.

— Aresposta a diversidade.

— O apoio a comunidade educativa no desenvolvemento das accions de

mellora da intervencién educativa.

— O asesoramento e apoio en relacién a todo o relacionado coas accions de

desenvolvemento das leis educativas.

— A promocion das relacions dos distintos sectores da comunidade

educativa e a participacion na vida do centro.
— Arelacion cos axentes externos.
— O apoio ao alumnado para favorecer o seu desenvolvemento integral.
— A promocién e apoio & convivencia.

Procedementos e instrumentos de avaliacion do plan
Para a avaliacion deste plan de orientacion utilizaremos as seguintes
procedementos e/ou instrumentos:
— As reuniéns de coordinacion.
— Cuestionarios.
— Analise dos resultados escolares e das probas de diagndstico.
— Entrevistas.
— Analise do clima de convivencia no centro.
— Memorias finais.

— Analise de documentos.

— Analise de tarefas que nos daran informacion acerca de:
a) Desenvolvemento das accions prioritarias.

b) As accions previstas e non realizadas.

c) As modificacidns e/ou actuacions introducidas.

d) Reunidns celebradas.

e) A participacion nas reunions do Departamento.

f) O nimero de demandas recibidas.

g) O numero de demandas atendidas.

h) Instrumentos e/ou documentos elaborados.

i) O desenvolvemento do propio PAADO.

7. APROBACION DO PLAN DE ORIENTACION

Este Plan de Orientacién conta coa aprobacién do Claustro de profesoras/es e do
Consello Escolar do centro.

